
Transcription du poeme

Texte

Daphnis a la chasse s’en va
Ainsi comme il avoit d’usage,
{H3v}Le cerf tout eschaufé trouva.
Qui le natira droit au visage,
Dont le cler sang se respandit
Par I'ouverture de l’atainte,

Qui la terre fiere rendit
De se voir si noblement tainte.[]

La vindrent trois Nymphes des boys
Scachant ces durs nouveaux alarmes,
Adoncq’ la plus belle des troys,

En son sang a meslé ses larmes,
Disant : Animal hazardeux,
Trop subtile fut ton audace.
D’en avoir d'un coup blecé deux,
Moy au cueur, & luy en la face.[]

Ses compagnes ploroient aussi
Pour ceste fortune tant dure :

Mais l'autre avoit plus de soucy :
Car qui plus ayme plus endure,
Et Daphnis de tel cueur portoit
Ses maux & ses desconvenues,
Que celles il reconfortoit,

Qui le conforter sont venueés,[]

Puys pour estaindre sa douleur
Les Driades & Nereides
Cueillirent herbes de valleur
Au beau jardin des Hesperides,
Nymphes n’ayez cueur estonné
{H4r}De sa guerison soyez seures :
Car il a receu & donné
Maintesfois plus grandes bleceures.

